
	Općinski sud u Mostaru, kao stečajni sud, po stečajnom sudiji Biljani Stajčić, rješavajući po prijedlogu za otvaranje stečajnog postupka nad društvom „GUPTA“ d.o.o. Međugorje, Čitluk, Bijakovići bb, zastupano po punomoćniku Ivanu Hercegu, advokatu iz  Ljubuškog, Vukovarska broj 22, Ljubuški, van ročišta, dana 14.05.2026.  godine, donio je sljedeće
  

					 R J E Š E NJ E

	Radi utvrđivanja uslova za otvaranje stečajnog postupka nad društvom „GUPTA“ d.o.o. Međugorje, Čitluk, Bijakovići bb, upisano u sudski registar pod matičnim brojem: 1-10471, ID broj : 4227103460009, Glavni račun otvoren kod UniCredit Bank dd Mostar pod brojem: 3381202200393408, za  privremenog stečajnog upravnika se imenuje Maja Sušac, iz Mostar, Biskupa Buconjića 54.
 
	Privremeni stečajni upravnik ima sva prava i obaveze iz člana 63. Zakona o stečaju, i naročito je dužan :

	- da obezbijedi imovinu stečajnog dužnika i brine se o njoj,
	- da ispita da li će imovina stečajnog dužnika pokriti troškove postupka i da li postoji razlog za otvaranje stečajnog postupka, te podnese izvještaj o svojim nalazima sudu u roku od 30 dana od svog imenovanja.
	- vrši procjenu da li se poslovanje stečajnog dužnika u cjelini ili u pojedinim dijelovima može nastaviti, te ukoliko bi nastavkom poslovanja nastala šteta za dužnika ili za potencijalnu stečajnu masu, privremeni stečajni upravnik mora podnijeti prijedlog stečajnom sudiji za privremenu obustavu poslovanja.
	- da namiri potraživanja koja zasnuje on ili stečajni dužnik uz njegovu saglasnost, osim ako je drugačije ugovoreno ili uređeno ovim zakonom.
	-  da dostavi izvještaj stečajnom sudiji:
a) kada je podnosilac prijedloga za otvaranje stečajnog postupka stečajni dužnik, da li je stečajni dužnik, odnosno organ ovlašten za zastupanje stečajnog dužnika podnio prijedlog za otvaranje stečajnog postupka u roku od 60 dana od dana nastupanja platežne nesposobnosti ili
b) kada je podnosilac prijedloga za otvaranje stečajnog postupka povjerilac, da li je povjerilac podnio prijedlog za pokretanje stečajnog postupka nakon isteka roka od 60 dana od dana nastupanja platežne nesposobnosti kada je to bio dužan da podnese stečajni dužnik, odnosno organ ovlašten za zastupanje stečajnog dužnika.
Privremeni stečajni upravnik dužan je podnijeti svoj pismeni izvještaj ovome Sudu u roku od 30 dana od dana donošenja ovog Rješenja, u kojem će obavijestiti Sud o preduzetim radnjama i iznijeti svoje stručno mišljenje o zatečenom stanju. 
	Privremeno se obustavljaju sva pojedinačna prinudna izvršenja pokrenuta protiv naprijed navedenog društva, a izlučna i razlučna prava povjerioci ne mogu ostvariti u prethodnom stečajnom postupku.
	Stečajni dužnik ne smije vršiti nikakva raspolaganja imovinom bez saglasnosti stečajnog suda.
	Pozivaju se svi povjerioci da privremenom stečajnom upravniku bez odlaganja saopšte koje će mjere osiguranja zahtijevati na predmetima imovine stečajnog dužnika. 
	Rješenje o postavljanju privremenog stečajnog upravnika i određenim mjerama osiguranja iz ovog rješenja objavit će se u Službenim novinama Federacije BiH, na Oglasnoj ploči Suda, web stranici Suda – elektronskoj tabli  i na internet stranici FIA-e.

	Radi utvrđivanja uslova za otvaranje stečajnog postupka Sud određuje i zakazuje ročište za dan utorak 07.07.2026. godine sa početkom u 12:00 sati, u zgradi Općinskog suda u Mostaru, ul. Maršala Tita broj 94, kancelarija broj 42/I. 


					Obrazloženje

Predlagač je dana 10.02.2026. godine podnio je prijedlog za otvaranje stečajnog  postupka nad pravnim licem, kao stečajnim dužnikom, koji je u sud zaprimljen 18.02.2025. godine. 

	Nakon što je Sud izvršio uvid u dokumentaciju dostavljenu uz prijedlog za otvaranje stečajnog postupka i onu koja je naknadno dostavljena, uz navode zastupnika stečajnog dužnika, direktora Dijane Gupta, koja je saslušana na ročištu održanom 14.05.2026. godine, sud je stekao uvjerenje da je predlagač učinio vjerovatnim postojanje stečajnih razloga (platežna nesposobnost stečajnog dužnika), a kako na osnovu navedenog sud nije u mogućnosti da sam procjeni postojanje svih neophodnih uslova za otvaranje stečajnog postupka, koje zakon predviđa, donio je rješenje o imenovanju privremenog stečajnog upravnika, radi utvrđivanja uslova za otvaranje stečajnog postupka nad dužnikom.  
 
Kako se stečajni postupak pokreće prijedlogom stečajnog povjerioca ili dužnika prema članu 58. Zakona o stečaju („Službene novine F BiH“, broj: 53/2021), a predlagač je učinio vjerovatnim da je ovlašten podnijeti takav prijedlog, ispunjene su pretpostavke za pokretanje prethodnog stečajnog postupka, zbog čega je valjalo odlučiti kao u dispozitivu ovog Rješenja, shodno članu 58.- 63. Zakona o stečaju.
   

Stečajni sudija 

Biljana Stajčić  

Pouka o pravnom lijeku:                                                                              
Protiv ovog rješenja dozvoljena je žalba 
Kantonalnom sudu u Mostaru u roku od 
8 /osam/ dana, putem ovog suda. 



	
	

